
Pucnjava na Alipašinom Polju: Uhapšene dvije osobe
zbog pokušaja ubistva Benjamina Hastora

Prije 14min | 0 komentara Radiosarajevo.ba

by Taboola

Policijski službenici Ministarstva unutrašnjih poslova Kantona Sarajevo uhapsili su danas dvije

osobe zbog sumnje da su učestvovale u pokušaju ubistva koje se krajem maja dogodilo u

sarajevskom naselju Alipašino Polje.

Kako je saopćeno iz MUP-a KS, pripadnici Odjeljenja za krvne i seksualne delikte danas, 2. juna, su

lišili slobode T.H. (2001) i U.D. (1998.) zbog postojanja osnova sumnje da su 24. maja 2026.

godine, u noćnim satima na području općine Novi Grad, počinili krivično djelo "Ubistvo u pokušaju"

na štetu Benjamina Hastora.

Osumnjičeni su nakon hapšenja predati na kriminalističku obradu, a istraga o ovom slučaju se

nastavlja.

Podsjećamo, u sarajevskom naselju Alipašino Polje 24. maja oko 23:45 sati došlo je do pucnjave u

ulici Trg ZAVNOBiH-a. Tom prilikom povrijeđen je B.H., koji je zadobio povrede nastale upotrebom

vatrenog oružja.

Odmah nakon incidenta policijski službenici pokrenuli su intenzivne aktivnosti na rasvjetljavanju

svih okolnosti događaja i identifikaciji odgovornih osoba. Današnjim hapšenjem napravljen je

značajan pomak u istrazi, dok će više informacija o slučaju biti poznato nakon okončanja

kriminalističke obrade i daljnjih istražnih radnji.

Radiosarajevo.ba pratite putem aplikacije za Android | iOS i društvenih mreža Twitter |
Facebook | Instagram, kao i putem našeg Viber Chata.

# MUP KS #pokušaj ubistva #hapšenje

